
DIALEKTAL KORPUSDA OLMOSH SOʻZ TURKUMINING TEGLANISHI 

PRONOUN WORD CLASS LABELING IN THE DIALECT CORPUS 

 

Muyassar XOLOVA, 
TerDU Oʻzbek tilshunosligi kafedrasi dotsenti, 

Filologiya fanlari falsafa doktori  
10.52773/tsuull.conf.2026.23.05/EGVX1708 

 
 

Annotation. This article examines the morphological annotation of a dialect corpus 
and existing experience in applied linguistics worldwide in this regard. Conclusions are 
provided regarding the semantic types of pronouns in the corpus of Uzbek dialects, their 
annotation, and their use.  

Key words: dialect corpus, Surkhandarya dialects, pronoun annotation, 
demonstrative pronouns, possessive pronouns. 

Korpus lingvistikasida olmoshlarning turli ma’nolarining ishlatilishini ijtimoiy 
kontekstning qayerida, qay holatda va qachon foylanganligini aniqlashda katta matnlar 
toʻplami yordamga keladi [H.Yan:2018], chunonchi, ingliz-xitoy tillarda tadqoqotlar xitoy 
tiliga nisbatan ingliz tilida olmoshlardan keng foydalanilganligini koʻrsatadi, bu esa janr 
patterni (uslubi) bilan bogʻliq boʻlib kontekstual olib qaraganda, shaxsni ifodalovchi 
olmoshlarda moslik; nisbiylikni ifodalovchi olmoshlarda esa nutq maqsadi va janr 
cheklovlari sababli farqlilik koʻproq koʻzga tashlanadi [E.Jang: 2015].  

Jahon lingvistikasida olmoshning soʻz turkumi xorvat va avstriya nemis tilida 
[E.Pavlinušić:2023], diaxron aspektda [L.Zhijun:2021], ingliz akademik nasrda bogʻlovchi 
vosita sifatida[G.Bethany:2010], olmoshning korpusdagi konstruksiyalash esa katalon 
tilida qisman oʻyin va korpus ma’lumotlaridan foydalanish [L.Mayol:2010], eston tilida 
koʻrsatish olmoshli konstruksiyalarda [NP- noun phrases] aniqlovchi vazifasida kelishi[P. 
Taremaa:2021], koreys matnlar korpusida[ Chul-Kyu Kim: 2009], til korpusida ingliz 
tilidan xitoy tiliga tarjima qilingan bolalar adabiyotida turkumning qoʻllanish darajasi[X. 
Zhang:2020], ingliz va koreys matnlarida shaxs olmoshlarini korpus ma’lumotlaridan 
foydalanib tadqiq etish [Chul-Kyu Kim: 2009] doirasidagi tadqiqotlarni kuzatdik.  

Oʻzbek dialektologiyasida esa dastlabki tadqiqotlar N.Ahmedov izlanishlarida 
kuzatildi. Unda men, sen olmoshlari Andijon shevasida adabiy normaga mosligi hamda bu 
kabi holat qarluq-uygʻur shevalaeriga mansub boshqa shevalarda kuzatilmasligini aytib 
oʻtadi[N.Ahmedov:1965,38]. Surxondaryo viloyati etnik aholi shevasi aksariyat qipchoq 
lahjasiga oidligi sabali, olmoshlarning korpusda akslanishi bilan bogʻliq xarakterli 
jihatlarini ochish uchun, uning barcha lahjalarida qoʻllanuvchi formalariga oid shakllari va 
fonetik variantlarini koʻrsatib oʻtish joiz, deb hisoblanadi. (1-sxemaga qaralsin) 

1- Shevalar korpusida olmosh turkumining ma’noviy turi 
 
Tadqiqot davomida Surxondaryo viloyati Boysun shevasi aks etgan dialect.uz 

saytini kuzatganimizda 502 ta dialectning 2 tasi olmosh turkumiga xosligiga guvoh 
boʻlindi(1-rasmga qaralsin). 

 
1-jadval. 

 

1-jadval. dialect.uz saytida olmosh soʻz turkumi 
Ikkinchi nuqtada Surxondaryo shevalari korpusida 

(https://dialectcorpora.uz/search?) jami 300 ga yaqin kiritilgan matnning  tarkibida 
olmoshlarning dialektometrikasiga e’tibor qaratdik va quyidagi holatga guvoh boʻldik. 
Unga koʻra: saŋa (1): Ketasaŋma, vujiŋdi sāγindiŋma? -dijdi, -Ha, - dijdi”. 
“Majli, saŋa ǯavāp perämän”,- dijdi. Kampir Zimrätkä sārpā -pārpā qïp peradï…; säŋä 
(1): …nasïxatlar berïpti, köpkina sirli sözlar orgatipti. Mändän säŋä bir jādgārlïq bosïn 
dep bir gilämča beriptı. Bala čaldan sö…; …jetganda bir čālga ǯöliɤïpti. U bilan anča 
su:bat qïlïpti; uŋa(1): uŋa köoop nasïxatlar berïpti, köpkina sirli sözlar orgatipti.; hech 

boʻlishsizlik olmoshi bilan bogʻliq 20 ta natija:  Qavzāq kijimdägini tāpsin-tāpsin qilär 
ekän. Heč kim tāpālmäjdi. Ü qavzāqni ičigä qandäj tāpädi.; här  soʻzi bilan bogʻliq 44 ta 
natija: …a:p tärbüzdi jaxšï xāsilini ālämän, serxāsil bösin desäŋiz, här bittä köčätti tägigä 
bir čini kāsä, bir čini kāsä biägümiš … kabi natijalarni koʻrish mumkin (1-rasmga qarang).  

1-rasm 

 

1-rasm. https://dialectcorpora.uz/search?mode=char&q=bűŋä  

Xulosa oʻrnida shuni aytish joizki, 300 ga yaqin sheva materiallarida olmosh 
turkumiga xos boʻlgan birliklardan har va hech soʻzlari yordamida hosil boʻluvchi olmosh 
soʻz turkumlari boshqa ma’noviy turga nisbatan koʻproq qoʻllanishi Surxondaryo shevalari 
tarkibida ta’kidga alohida oʻrin berilgan.  

